
П О В И К 
ЗА 

РЕДИЗАЈН НА ВЕБ-СТРАНИЦАТА НА ЕКО-СВЕСТ

Повикот се објавува за прибирање на понуди за целосен редизајн на веб-страницата на
Центарот за истражување и информирање за животната средина Еко-свест. Потребно е
редизајнот на веб-страницата да го следи новиот визуелен идентитет кој ќе биде креиран
по  повод  20  години  јубилеј  од  работата  на  Еко-свест.  Редизајнот  треба  да  обезбеди
полесен  пристап  до  информациите  околу  работата  на  Еко-свест,  а  се  во  интерес  на
граѓаните.

ОПИС НА ЗАДАЧАТА, ОБВРСКИ И ОДГОВОРНОСТИ 

Како  платформа  треба  да  се  користи  постојната  веб-страница  која  е  хостирана  на
сопствен сервер и е изработена на платформата Wordpress со DIVI Builder за кој  Еко-
свест има  лиценца. Понудувачот треба да понуди функционален креативен редизајн во
координација со одговорните лица од Еко-свест. Редизајнот на веб-страницата треба да
овозможи прегледност на содржините, лесен начин на пребарување и прегледување на
истите. Веб-страницата треба да биде оптимизирана за користење на различни уреди и
различни  прегледници.  Веб-страницата  треба  да  биде  двојазична  т.е.  да  се  понуди
практично решение кое ќе овозможи македонска и англиска верзија на страницата.

Избраниот понудувач на овој повик ќе треба да: 

1. Да направи анализа на податоците кои ќе бидат поставувани на веб-страницата, и
да  осмисли  најдобар  начин  за  претставување  на  истите  согласно  модерните
трендови за онлајн присуство;

2. Да  предложи  најмалку  две  идејни  решенија  за  редизајн  на  веб-страницата  во
консултација со одговорните лица во Еко-свест;

3. Да ја редизајнира веб-страницата согласно избраното и одобрено идејно решение
и да ја постави на серверот во соработка со тимот на Еко-свест; 

4. Согласно  редизајнираната  веб-страница,  да  достави  насоки за  уредување на
содржините на начин на кој нема да го нарушат визуелниот приказ на страницата;

5. Да го оптимизира поврзувањето со социјалните мрежи и лесно споделување на
информации;

6. Да користи решенија кои нема да се пречка при редовните надградби на серверот
и платформата;

7. Тестирање, оптимизација и отстранување на евентуални недостатоци со пробни
содржини.

ВРЕМЕНСКА РАМКА ЗА ИЗВРШУВАЊЕ НА ЗАДАЧАТА

Временската рамка е индикативна и може да биде променета по претходен договор со
избраниот понудувач. Работните задачи треба да бидат завршени во времетраење од не
подолго од 1 месец од склучувањето на договорот. 

Координативни состаноци и почеток со работа до 20 јули 2022
Достава на пред-финална верзија до 5 август 2022
Достава на финален продукт до 10 август 2022



ПОТРЕБНА ДОКУМЕНТАЦИЈА ЗА АПЛИЦИРАЊЕ И КРИТЕРИУМИ ЗА АПЛИКАНТИТЕ

На повикот може да се пријават правни и физички лица кои ги исполнуваат наведените
правни и технички услови. Целата документација треба да биде доставена на македонски
јазик  во  електронска  форма.  Компанијата/организацијата  која  аплицира  мора  да  биде
регистрирана  за  вршење  на  дејност  во  Централниот  регистар  на  РСМ,  и  да  постои
најмалку 3 години. Физичкото лице кое аплицира мора да докаже искуство во изработка
на веб страници во последните 3 години.  

При аплицирањето, заинтересираните треба да достават:

1. За правни лица:
 Краток опис на компанијата;
 Биографија од најмалку едно лице со искуство во изработка на веб страни;
 Портфолио; 
 Тековна состојба не постара од 6 месеци;
 Финансиска понуда и временска рамка.

2. За физички лица/консултанти:
 Биографија на консултантот;
 Портфолио;
 Финансиска понуда и временска рамка.

ЕВАЛУАЦИЈА НА ПОНУДИТЕ

Договор ќе биде склучен со онаа компанија/организација која била оценета како најдобра
според  наведените  критериуми.  Комисијата  за  евалуација  на  понудите  го  задржува
правото да го информира само понудувачот чија понуда била избрана како најсоодветна
за овој  повик.  Изборот ќе се направи врз основа на најдобра вредност за понудената
цена, со следниве критериуми за избор:

 Кратка биографија со прикажано релевантно искуство (максимум 60 бодови)
 Понудена цена (максимум 40 бодови)

ДОГОВОР И НАЧИН НА ПЛАЌАЊЕ НА УСЛУГИТЕ

Со избраниот  понудувач  ќе  се склучи договор  врз  основа  на кој  истиот  е  обврзан  за
изработка на веб-страница, како и за техничка поддршка во гарантен рок од 6 месеци.

ПРИЈАВУВАЊЕ

Комплетната  понуда,  апликантите  треба  да  ја  испратат  на  е-маил:
simona  @ekosvest.com.mk   најдоцна  до 15.07.2022  година  до  16:00  часот,  со  назнака
Апликација за изработка на веб-страница. Некомплетни понуди или понуди испратени
по предвидениот рок нема да бидат земени во предвид. Повеќе информации можете да
добиете на тел. 070/206-451. 

